
 Mənzillərin və avtomobillərin 
təqdim olunması mərasimində 
dövlət başçısına məlumat veri-
lib ki, yeni inşa olunan binadakı 
96 mənzildən 62-si Qarabağ 
müharibəsi əlilinə, 34-ü isə 
şəhid ailələrinə təqdim olunub. 
Bu qəbildən olan vətəndaşlara 
ilin əvvəlindən bəri 700-dən 
çox mənzil və fərdi ev verilib. 
İlin sonunadək isə 200-dən çox 
mənzil və fərdi evin təqdim olun-
ması planlaşdırılır.

Prezident İlham Əliyev 
mərasimdə deyib: “Şəhid ailələrinə 
və Qarabağ müharibəsi əlillərinə 
7500-dən çox mənzil və fərdi ev, 

7 minə yaxın minik avtomaşını 
verilib. Bu, deyə bilərəm ki, çox 
nadir hallarda dünya miqyasın-
da baş verir. Hesab edirəm ki, 
Azərbaycan bu sahədə ən düzgün 
siyasət aparır. Çünki bu siyasətin 
mərkəzində Azərbaycan vətəndaşı 
dayanır. Xüsusilə, o vətəndaşlar 
ki, öz həyatını Vətən uğrunda 
qurban vermişdir və sağlamlığını 
itirmişdir. Bundan sonra da bu 
siyasət davam etdiriləcək”. 

Dövlət başçısı mənzil və 
avtomobil alanlarla görüşüb, 
qayğıları ilə maraqlanıb, “Mən bu 
gözəl hadisə münasibətilə sizi 
təbrik edirəm, sizə Yeni ildə yeni 

uğurlar, cansağlığı, xoşbəxtlik 
arzulayıram”,-- deyə onların 
sevincinə şərik olduğunu bildirib: 
“Bu gözəl binada yaşamaq çox 
rahat olacaq. Bina ilə tanış oldum. 
Mənzillərin hər biri yaraşıqlı, 
işıqlı, gözəl və təmirlidir. Belə 
də olmalıdır. Siz buna layiqsiniz. 
Mən dəfələrlə demişəm ki, Vətən 
uğrunda şəhid olmuş insanların 
xatirəsi bizim üçün həmişə əzizdir. 
Azərbaycan xalqı şəhidlərimizin 
xatirəsini həmişə öz qəlbində 
yaşadır. Müharibədə vuruşmuş 
və əlil olmuş vətəndaşlar üçün 
şəraitin yaradılması bizim mənəvi 
 borcumuzdur”. 

Dekabrın 25-də Milli Olim-
piya Komitəsində 2019-cu ilin 
idman yekunlarına həsr olunan 
mərasimdə Prezident İlham Əliyev 
2019-cu ildə yüksək nailiyyətlər 
göstərmiş 23 idmançıya və idman 
mütəxəssisinə də yeni mənzillərin 
orderlərini təqdim edib.

Dekabrın 26-da isə Əmək və 
Əhalinin Sosial Müdafiəsi Nazir-
liyi tərəfindən Bakının Qaradağ 
rayonunda və Abşeron rayonu-
nun Məhəmmədi kəndində yeni 
yaşayış binalarından alınmış 
36 mənzil şəhid ailələrinə və 
ölkəmizin ərazi bütövlüyünün, 
müstəqilliyinin və konstitusi-
ya quruluşunun müdafiəsi ilə 
əlaqədar əliliyi olan vətəndaşlara 
təqdim edilib. Mənzillərin 
təqdim edilməsi tədbirində 
Prezident İlham Əliyevin sosial 
cəhətdən həssas qruplardan 
olan vətəndaşlara xüsusi qayğısı 
nəticəsində həmin vətəndaşların 
sosial müdafiəsi tədbirlərinin 
ildən-ilə gücləndirildiyi vurğu-
lanıb. Tədbirdə qeyd edilib ki, 
2019-cu ildə 934 mənzil və fərdi 
ev verilməsi nəzərdə tutulub, 
onlardan artıq böyük əksəriyyəti 
təqdim edilib. Ümumilikdə 
indiyədək nazirlik tərəfindən 
şəhid ailələrinə və müharibə 
əlillərinə verilən mənzil və fərdi 
evlərin sayı artıq 7400-ə yaxındır. 
Tədbirdə, eyni zamanda, bu il 
nazirlik tərəfindən 600 avtomobi-
lin ölkəmizin ərazi bütövlüyünün, 
müstəqilliyinin və konstitusiya qu-
ruluşunun müdafiəsi ilə əlaqədar 
əlil olmuş vətəndaşlara verildi-
yi, qeyd olunan vətəndaşların 
indiyədək 6573 minik avtomobili 
ilə təmin edildikləri bildirilib. 

Şəhid ailələri və Qarabağ 
müharibəsi əlillərinə fərdi ev və 
mənzillərin verilməsi prosesi 
ilin sonunda daha geniş vüsət 
alıb. Dekabrın əvvəlində Əmək 
və Əhalinin Sosial Müdafiəsi 
Nazirliyi Astara, Ağdam, Tərtər, 
Saatlı, İmişli, Zaqatalada yeni 
inşa olunmuş 21 fərdi yaşayış 

evini şəhid ailələrinə və ölkəmizin 
ərazi bütövlüyünün, müstəqilliyinin 
və konstitusiya quruluşunun 
müdafiəsi ilə əlaqədar əlilliyi olan 
şəxslərə təqdim edib. 

Şəhid ailələri və Qarabağ 
müharibəsi əlillərinin mənzillə 
təminatı tədbirləri keçən həftə 
Abşeron rayonunun Saray 
qəsəbəsində davam etdirilib. 
Burada yeni yaşayış binaların-
dan alınmış və müasir tələblərə 
uyğun yaşayış şəraitinə malik 
27 mənzil bu kateqoriyalardan 
olan vətəndaşlara təqdim edi-
lib. Bundan öncə isə Lənkəran 
rayonunda bir qrup şəhid ailəsi 
və Qarabağ müharibəsi əlili fərdi 
yaşayış evləri ilə təmin olunub. 
Abşeron rayonunun Məhəmmədi 
kəndində də bir qrup şəhid 
ailəsinə və müharibə ilə əlaqədar 
əlil olmuş vətəndaşlara 100 yeni 
mənzil təqdim edilib. Həmçinin, 
qeyd olunan kateqoriyalardan olan 
vətəndaşlara ayın əvvəlində Bakı-
nın Qaradağ və Abşeron rayonla-
rında 30 mənzil verilib.

Dövlət başçısının 2019-cu 
il 28 yanvar tarixli sərəncamı 
ilə şəhid ailələri və Qara-
bağ müharibəsi əlilləri üçün 
mənzillərin alınması məqsədilə 
35 milyon manat ayrılıb. Eləcə 
də 18 mart 2019-cu il tarixli 
sərəncamla müharibə əlillərinin 
minik avtomobilləri ilə təminatı 
üçün 5 milyon manat ayrılması 
2019-cu ildə əlavə 400-dən artıq 
avtomobil alınmasına, nəticədə 
bu il müharibə əlillərinə nəzərdə 
tutulduğundan 3 dəfə çox, yəni 
600-dək avtomobil verilməsinə 
imkan yaradıb.

Qeyd etməliyik ki, indiyədək 
12268 şəhidin vərəsələrinin 
birdəfəlik ödəmə almaq hüquqla-
rının olduğu müəyyən edilib. On-
lardan artıq 11740 şəhidin 17479 
vərəsəsi birdəfəlik ödəmə ilə təmin 
olunub. Şəhidlərin vərəsələrinin 
birdəfəlik ödəmə ilə təminatı 
proqramı indiyədək 96 faiz yerinə 
yetirilib. 

Prezident İlham Əliyevin 
“Azərbaycan Respublikasının ərazi 
bütövlüyünün, müstəqilliyinin və 
konstitusiya quruluşunun müdafiəsi 
ilə əlaqədar əlil olmuş şəxslərin 
və şəhid ailələrinin sosial-məişət 
şəraitinin yaxşılaşdırılmasına dair 
əlavə tədbirlər haqqında” 24 de-
kabr 2019-cu il tarixli sərəncamı bu 
kateqoriyadan olan vətəndaşların 
mənzil-məişət şəraitlərinin yaxşlaş-
dırılmasının dövlət başçısının daim 
diqqət mərkəzində olduğuğunu bir 
daha təsdiq edir.

Qeyd edək ki, sərəncamın 
imzalandığı gün Prezident İlham 
Əliyev Bakının Nizami rayonun-
da şəhid ailələri və Qarabağ 
müharibəsi əlilləri üçün inşa olu-

nan yaşayış binasında mənzillərin, 
həmçinin Qarabağ müharibəsi 
əlillərinə və onlara bərabər tutulan 
şəxslərə avtomobillərin təqdim 
olunması mərasimində iştirak 
edib. Dövlət başçısı mərasimdə çı-
xışı zamanı “Sosial təminat bizim 
üçün ən başlıca vəzifədir. Buna 
nail olmaq üçün bizim iqtisadi 
imkanlarımız olmalıdır. Ona görə 
iqtisadi inkişaf nə qədər yüksək 
templərlə artsa, sosial təminat da 
bir o qədər yaxşılaşacaq, maaş-
lar, pensiyalar artacaq”, – deyə 

vurğulayıb. 24 dekabr 2019-cu il 
tarixli sərəncam da bu siyasətin 
uğurla davam etdirildiyini özündə 
təcəssüm etdirir.

Sərəncamda Qarabağ 
müharibəsi əlilləri və şəhid 
ailələri üçün fərdi evlərin tikintisi 
məqsədilə 20 milyon 610 min 
manatın ayrılması tapşırılır ki, bu 
da respublikamızın bölgələrində 
şəhid ailələri və Qarabağ 
müharibəsi əlilləri üçün yeni fərdi 
yaşayış evlərinin tikintisi işlərinin 
uğurla davam etdirilməsinə 
təminat verir. Eyni zamanda, 
Prezident İlham Əliyev gələn il 
ən azı 1500 mənzil və fərdi evin 
verilməsinin nəzərdə tutulduğunu 
bildirib. Göründüyü kimi, dövlət 

başçısının şəhid ailələrinə və 
müharibə əlillərinə xüsusi qayğısı 
həmin insanların mənzillə təminatı 
tədbirlərinin gələn il də yüksələn 
xətt üzrə davam edəcəyinə, 
növbəti ildə daha 1500 şəhid 
ailəsinin və müharibə əlilinin 
mənzillə və fərdi evlərlə təmin 
ediləcəyinə zəmin yaradır. Yeni 
sərəncam da bu məqsədə doğru 
atılan mühüm bir addımdır.

Zərifə BƏŞİRQIZI, 
“Xalq qəzeti”

Uğurlarımızın davamlı olmasına etibarlı zəmin yaranıb
Son illərdə dünyanın ictimai-siyasi, 

mədəni və idman həyatı ilə bağlı ən va-
cib hadisələrin təqvimində Azərbaycanın 
adına tez-tez rast gəlindiyini vurğulayan 
S.Fətəliyeva dedi ki, hər il ölkəmizin 
nüfuzlu forumlara, musiqi festivallarına, 
idman tədbirlərinə evsahibliyi etməsi 
artıq ənənə halını alıb. Onun dediyinə 
görə, 2019-cu il də bu baxımdan istisna 
olmadı: “Bakıda növbəti dəfə “For-
mula 1” yarışları yüksək səviyyədə 
keçirildi, planetin gimnastika həyatının 
2 əhəmiyyətli tədbiri – Bədii gimnas-
tika üzrə 35-ci Avropa və 37-ci dünya 
çempionatları keçirildi. Paytaxtımız 
Türkdilli Dövlətlərin Əməkdaşlıq 
Şurasının, Qoşulmama Hərəkatının, 
dünya dini liderlərinin zirvə görüşlərinə 
evsahibliyi etdi. Bütün bunlar müxtəlif 
millətlər və dinlər arasında dünya 
miqyasında sülh və anlaşmanın təmin 
edilməsinə yönəlmiş dialoqun dayan-
madan aparıldığı ən əhəmiyyətli qlobal 
məkanlardan biri kimi Bakının statusunu 
möhkəmləndirdi. BMT Baş katibi-
nin dediyi kimi, Bakı cəmiyyətlər və 
mədəniyyətlər arasında körpülər yaradır. 

Təsadüfi deyil ki, Rusiyanın və NATO-
nun Ali Hərbi komandanlıqları görüş 
üçün başqa yerə deyil, məhz Bakıya 
üstünlük verirlər”.

S.Fətəliyeva dövlətimizin başçısının 

rəhbərliyi ilə həyata keçirilən çoxvektorlu 
və praqmatik xarici siyasətin qanunauy-
ğun nəticəsi kimi, Azərbaycanın dünyada 
böyük etimad qazanan ölkə, etibarlı 
tərəfdaş və nüfuzlu dövlət kimi tanın-

dığını da diqqətə çatdırdı. Bildirdi ki, 
regional güc mərkəzi olan Azərbaycan 
həm ikitərəfli münasibətlər, həm də 
beynəlxalq təşkilatlar çərçivəsində 
səmərəli və qarşılıqlı faydalı 
əməkdaşlıq əlaqələrini uğurla davam 
etdirir: “Bütövlükdə, Azərbaycan hazır-
da regionda sülhün və təhlükəsizliyin 
təmin olunması üçün dayaq nöqtəsi, 
ən perspektivli tərəfdaş hesab edi-
lir. Dövlət başçısı müsahibəsində, 
həmçinin ölkəmizin sosial-iqtisadi 
inkişafı, həyata keçirilən islahatlar, o 
cümlədən kadr islahatları haqqında 
da fikirlərini bildirdi, eləcə də qarşıda 

duran vəzifələrdən bəhs etdi. Müsahibədə 
səsləndirilən faktlar da təsdiqləyir ki, 
Prezident İlham Əliyevin rəhbərliyi ilə 
Azərbaycan 2019-cu ildə böyük uğur-
lar əldə edib. Görülən işlər həm də onu 
deməyə əsas verir ki, bu uğurlar növbəti 
illərdə də davam edəcək”.

Söhbəti qələmə aldı: 
Əliqismət BƏDƏLOV, 

“Xalq qəzeti”

Həssas qruplara dəstək 
dövlətin ən böyük amalıdır

Onu da unutmaq olmaz ki, bu il icra edilən iki 
sosial paketlə minimum əməkhaqqı 250 manata 
çatdırıldı, minimum pensiyanın məbləğı isə 200 
manat müəyyən edildi. 14 kateqoriyaya aid şəxslər 
üzrə sosial müavinətlər, 9 kateqoriyaya aid şəxslər 
üzrə isə Prezidentin aylıq təqaüdlərinin məbləği 
orta hesabla 100 faiz artırıldı. Ölkədə aparılan 
islahatlarla minimum əməkhaqqı və minimum 
pensiyalar təxminən 40 faiz, sosial müavinətlər 
orta hesabla 2 dəfə, məcburi köçkünlərə verilən 
müavinət 50 faiz, tələbələrin təqaüdü, şəhid 
ailələrinə, Qarabağ müharibəsi əlillərinə verilən 
müavinətlərin həcmi hissolunacaq səviyyədə artdı.

Əsası ulu öndər Heydər Əliyev tərəfindən 
qoyulmuş şəhid ailələrinə, Qarabağ müharibəsi 
əlillərinə və veteranlarına göstərilən yüksək 
dövlət qayğısı onun layiqli davamçısı Prezi-
dent İlham Əliyev tərəfindən uğurla davam 
etdirilir. Bu gün Azərbaycan dövlətinin həyata 
keçirdiyi siyasətin əsas istiqamətlərindən 
birini və deyərdim ki, ən mühümünü müharibə 
veteranlarının, əlillərinin, şəhid ailələrinin 
sosial müdafiəsinin gücləndirilməsi, onların 
problemlərinin vaxtında həllinə nail olunması, hər 
cür qayğı ilə əhatə edilməsi təşkil edir. 

Prezident seçkilərindən sonra dövlət başçımızın 
atdığı ilk addım məhz dediklərimizin sübutudur. 
Belə ki, seçkilərdən sonra Prezidentin ilk fərmanı 
şəhid ailələri ilə bağlı oldu. Onun şəhid ailələrinin 
sosial müdafiəsi ilə bağlı imzaladığı fərmanla 12 
mindən çox şəhid ailəsinə dövlət tərəfindən 11 
min manat məbləğində vəsaitin verilməsi ölkədə 
analoqu olmayan təşəbbüs kimi dəyərləndirilir. 
Fərmanın icrası olaraq, 12268 şəhidin vərəsələrinə 
ödəmə verilməsi (bunun üçün 135 milyon manat 
vəsait ayrılıb) nəzərdə tutulub. Dövlət başçı-
sının qayğısı ilə əhatə olunan həssas qruplara 
mənzillərin, fərdi evlərin verilməsi məsələsi də 
hər zaman gündəmdə olmuşdur. Təkcə bu il şəhid 
ailələri və Qarabağ müharibəsi əlillərinə 800-ə 
yaxın mənzil və fərdi ev verilib. İlin sonunadək 
daha 200 mənzil və fərdi evin bu zümrədən olan 

insanlara verilməsi nəzərdə tutulur. 
İctimai birliyimiz də sosial məsələlərin 

həllində dövlətin siyasətini dəstəkləyir. 
Təşkilatımız daim baş tacımız olan şəhid ailələri 
ilə görüşlər keçirir, onları tədbirlərimizə dəvət 
edir, problemlərinə dəstək olmağa çalışırıq. 
Şəhidlərimizin anım və doğum günlərində onların 
ailələrinin yanında olmağa səy göstəririk. Hər 
zaman onlara deyirik: “Siz bizim baş tacımızsınız. 
Nə vaxt istəsəniz, sizin yanınızdayıq!” 

Keçirdiyimiz tədbirlərdə Qarabağ müharibəsi 
əlilləri, şəhid ailələri mütləq iştirak edirlər. Bu 
günlərdə Əmək və Əhalinin Sosial Müdafiəsi 
Nazirliyi ilə birgə təşkilatımızın dəstəyi ilə nəşr 
etdirdiyimiz “Vətən. Bayraq. Millət.” (Şeir anto-
logiyası) kitabının və videoçarxının təqdimatını 
keçirdik. Tədbirdə, həmçinin əlillərin əl işlərindən 
ibarət satış -sərgi təşkil edilmişdi. Biz həmin əl 
işlərindən alıb tədbir iştirakçılarına təqdim etdik. 
Şəhid ana və atalarının, əlilliyi olan idmançıla-
rın, tədbirə qatılan şagirdlərin üzlərində kiçik 
təbəssümü görmək bizə xoş ovqat bəxş etdi. 

Bundan öncə “Ailədaxili şiddətlə mübarizədə 
aydınların rolu” adlı tədbir və “Qadına qarşı zora-
kılığa “YOX!” deyək” adlı maarifləndirici sosial 
çarxın təqdimatı keçirmişdik. Təşkil etdiyimiz 
belə tədbirləri sadalamaq fikrim yoxdur. Sonda 
onu bildirmək istəyirəm ki, biz ictimai birlik ola-
raq, sosial məsələlərin həllində ölkəmizin azadlığı 
üçün canlarını qurban verən şəhidlərimizin 
ailələrinin, Qarabağ müharibəsi veteranları və 
əlillərinin, bir sözlə, əhalinin həssas qrupunun 
yanında olmağa, Azərbaycan Prezidenti İlham 
Əliyevə dəstək olmağa həmişə hazırıq. İstəyirik 
ki, respublikada aparılan islahatların nəticələrini 
gündəlik həyatında hiss edən Azərbaycan 
vətəndaşına biz də zərrəcə kömək edək.

Arzu BAĞIROVA, 
“Regional Hüquqi və İqtisadi 

Maarifləndirmə” İctimai Birliyinin sədri 

 “Mən ikinci ölkə tanımıram ki, bu sahəyə bu qədər diqqət ayrılsın. Bu, bir daha 
göstərir ki, bizim bu sahədəki siyasətimiz həm düzgündür, həm ədalətlidir. Bu 
siyasət davam etdiriləcək. Çünki hələ də növbədə dayanan vətəndaşlar var. Şəhid 
ailələri arasında, təqribən, 2 mindən çox vətəndaş növbədə dayanır. Onların da 
problemləri yaxın 2--3 ildə həllini tapacaqdır”. Bu sözləri Azərbaycan Respublikası-
nın Prezidenti İlham Əliyev dekabrın 24-də Bakının Nizami rayonunda şəhid ailələri 
və Qarabağ müharibəsi əlilləri üçün inşa olunan yaşayış binasında mənzillərin, 
həmçinin Qarabağ müharibəsi əlillərinə və onlara bərabər tutulan şəxslərə 
avtomobillərin təqdim olunması mərasimində demişdir. Ölkəmizin ərazi bütöv-
lüyünün, müstəqilliyinin və konstitusiya quruluşunun müdafiəsi uğrunda şəhid 
olmuş döyüşçü ailələrinin və əlillərin mənzil-məişət şəraitinin yaxşılaşdırılması, 
onların yeni mənzillərlə təminatı dövlət başçısının uğurlu sosial siyasətinin əsas 
istiqamətlərindən biridir.

PREZİDENT İLHAM ƏLİYEV: 
Sosial təminat bizim üçün  

ən başlıca vəzifədir

“Prezident İlham Əliyev yerli jurnalistlərə 
ilin yekunları ilə bağlı müsahibəsində 
ölkəmizin 2019-cu ildə bütün sahələr üzrə 
qazandığı uğurlar öz əksini tapıb. Belə ki, 
dövlətimizin başçısı daxili və xarici siyasət, 
o cümlədən Avropa İttifaqı ilə əlaqələr, 
Ermənistan --Azərbaycan, Dağlıq Qarabağ 
münaqişəsi, iqtisadi və sosial inkişaf, enerji 
və nəqliyyat-tranzit layihələri, milli və dini 
tolerantlıq, son illər həyata keçirilən islahat-
lar və bunun nəticələri, parlament seçkiləri 
və müxalifətlə bağlı cəmiyyət həyatının 
bütün sahələri üzrə aktual məsələlər barədə 
ətraflı məlumat verib”. Bu fikirləri beşinci çağırış Milli Məclisin 
beynəlxalq münasibətlər və parlamentlərarası əlaqələr komitəsi 
sədrinin müavini, YAP-ın Beynəlxalq əlaqələr şöbəsinin müdiri 
Sevinc Fətəliyeva bildirdi. 

Azərbaycan Prezidenti İlham Əliyevin rəhbərliyi 
ilə ölkədə həyata keçirilən sosial islahatların 
uğurlu nəticələri göz önündədir. Bunu bütün xalq 
görür və aztəminatlı, həssas qruplardan olanlar 

isə öz həyatlarında hiss edirlər. Cari ildə icra edilən, 4,2 
milyon vətəndaşı əhatə edən sosial paketin isə deyərdim 
ki, analoqu yoxdur. Bu islahatlar proqramı ölkədə həyata 
keçirilən çox mühüm hadisə oldu. Tələbələrin təqaüdlərı, 
sosial müavinətlər, minimum əməkhaqqı, pensiyalar, əlilliyi 
olan şəxslərin müavinətləri, məcburi köçkünlərə verilən 
müavinətlərin artırılması və yeni təyin edilən müavinətlərlə 
böyük, əhatəli bir islahat proqramı reallaşdırıldı.

Ümumiyyətlə, əldə edilən 
qələbələr deməyə əsas verir 
ki, idmançılarımız ölkəmizi 
beynəlxalq yarışlarda ləyaqətlə 
təmsil ediblər və Azərbaycanın 
dövlət himnini dəfələrlə 
səsləndiriblər, bayrağımızı 
yüksəklərə qaldırıblar.

İdman oyunlarının 
Azərbaycanda belə geniş miqyas 
almasının bir neçə cəhətdən 
böyük əhəmiyyəti var. Əvvəla 
respublikamızda keçirilən yarışla-
ra qatılan əcnəbi idmançılar pay-
taxtımızın gözəlləşən simasını, 
ölkəmizin sosial-iqtisadi inkişa-
fını dünyaya nümayiş etdirirlər. 

Belə möhtəşəm tədbirlərin 
Azərbaycan üçün digər müsbət 
tərəfi isə odur ki, ölkəmizə turist 
axını ildən-ilə güclənir, həmçinin 
əcnəbi idmansevərlərin respubli-
kamıza marağı artır.   

Azərbaycan Prezidenti, Milli 
Olimpiya Komitəsinin prezidenti 
İlham Əliyev dekabrın 25-də 
Milli Olimpiya Komitəsində 
2019-cu ilin idman yekunlarına 
həsr olunan mərasimdə  deyib: 
“Bu gün Azərbaycan dünyada 
idman ölkəsi kimi tanınır. Bizim 

idman nəticələrimiz, uğurlarımız, 
qələbələrimiz, eyni zamanda, id-
mana dövlət tərəfindən göstərilən 
dəstək, dövlət proqramlarının 
icrası, əlbəttə ki, beynəlxalq 
idman qurumları tərəfindən də 
yüksək qiymətləndirilir. Təsadüfi 
deyil ki, Beynəlxalq Olimpiya 
Komitəsi, Avropa Olimpiya 
Komitəsi, beynəlxalq federasi-
yalar bizim fəaliyyətimizə çox 
yüksək qiymət verirlər”.

İdman oyunlarının 
gerçəkləşdirilməsi ilə Av-

ropa idmançıları və onların 
Bakı şəhərinə gələn çoxsaylı 
azarkeşləri, eyni zamanda, 
xalqımızın qonaqpərvərliyinin 
şahidi olur, şərəfli tari-
ximiz, mədəniyyətimiz, 
zəngin mətbəximiz barədə 
məlumatlanırlar. Bunun da vurğu-
ladığım kimi, ölkəmizin turizm 
potensialının yüksəlməsinə böyük 
töhfə verməsi şübhəsizdir.   

Beynəlxalq idman yarışları-
nın Azərbaycanda keçirilməsi, 
həm də dövlətimizin nüfuz 

göstəricisidir. Təsadüfi deyil-
dir ki, son 16 ildə ölkəmizin 
beynəlxalq təşkilatlarla əlaqələri  
intensivləşib, respublikamızın 
müxtəlif  təşəbbüslərdə işti-
rakı fəallaşıb. Şərqlə Qərbin, 
Avropa ilə Asiyanın qovuşuğunda 
yerləşən Azərbaycan sivilizasiya-
lar, mədəniyyətlər və dinlərarası 
dialoqun gerçəkləşdiyi əsas 
mərkəzə çevrilib.  

Respublikamızın idman 
sahəsində əldə etdiyi uğurlar 
möhtərəm Prezidentimiz İlham 
Əliyevin apardığı məqsədyönlü 
siyasətin, düşünülən proqramın 
inamla həyata keçirilməsinin 
məntiqi nəticəsidir. Dövlətimizin 
başçısının dediyi kimi, bunlar 
sadəcə olaraq, niyyət sənədi, 
şüar toplusu deyil, düşünülən, 
konkret tədbirlər planıdır. Onların 
icra qrafiki, mexanizmləri və 
maliyyə resursları mövcuddur 
və Azərbaycan reallaşdırdığı bu 
uğurlu siyasətə, eyni zamanda, 
idman vasitəsilə töhfələr verir.

Həsən ƏLİYEV, 
yunan-Roma güləşi üzrə 

dünya və Avropa çempionu

Azərbaycan dünyada, 
həm də idman ölkəsi kimi tanınır

Bu gün Azərbaycan beynəlxalq aləmdə, həm də idman ölkəsi kimi tanınır. 
Respublikamızda idmanın kütləviliyi təmin edilir, bu sahə ilə məşğul olmaq 
istəyən gənclərin sayı getdikcə artır. Məhz elə buna görə də idman  uğurlarımız 
da ildən-ilə çoxalır. İdmançılarımızın beynəlxalq yarışlarda 775 medal 
 qazanmaları, onlardan 271-nin qızıl medal olması bunun bariz ifadəsidir.

